
2026اکتوبر 1اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت   تے ظفر  اقبال تيں  خبر  سُنو۔ 
******************** 

HEADLINES 
۔ليفٹينٹ  گورنر  منوج  سنہا  نے  جموں  کشمير  پوليس  غی  کشمير  ميراتهن  ،  رن  فار  ١
يونٹی  غی  اختتامی  تقريب  سنگ  خطاب  کيو۔  جناب  سنہا  نے  کہيو جے  اس  مانہہ    

دوڑرہيا  ہيں۔ شريک  ہون  آلا  بهارت  غی  روض  واسطے   
۔  وزير  اعلی  عمر  عبدالله  نے  دسيو  ہے  جے  حکومت  نے  روايتی  شری  ماتا   ٢
کروڑ  روپيہ  نانہہ  منظوری  دے    15يشنو  ديوی  ياترا  غا  رستہ  غی  بحالی  واسطے  و

 دتی  ہے۔ 
۔  جموں  کشمير  غا  وزير  اعلی  عمر  عبدالله  نے  دسيو  ہے  جے  جموں  کشمير  مانہہ  ٣
نانہہ  نافذ  کيو  ہے تے  اس  سلسلہ  مانہہ  صاف  ستهری  نقل  و    2026ای  وی  پاليسی 

گيو  ہے۔ سال  لائحہ  عمل  مقرر  کيو   6حرکت  واسطے   
۔ليفٹينٹ  جنرل  موہت  سيٹه  نے  ليفٹينٹ  جنرل  پی  کے  مشرا  توں  وائيٹ  نائيٹ  کور   ۴

 غی کمان  سنبهالی۔ 
، ترے  توں  شکست  دے  غے  اج  ايشين   4۔  بهارت  نے  روايتی  حريف  پاکستان  نانہہ۵

ہاکی  مقابلہ  گا  فائنل  مانہہ  داخلو  ليو  ہے۔ گيمز  غا  مرداں غا    
******************** 

LG RUN FOR  UNITY 
ليفٹينٹ  گورنر  منوج  سنہا  نے  اج  کشمير  ميراتهن  ،  رن  فار  يونٹی غی  اختتامی   

تقريب  مانہہ  شرکت  کی۔انُہاں  نے  ميراتهن  مانہہ  حصو  لين  آلا  نوجواناں  غا  جوش   
تے  جزبہ  غی  تعريف  کی  تے  تمام  دوڑن  آلا  نانہہ  مبارک  باد  دتی۔انُہاں  نے  جموں   

کشمير  پوليس  غی  جانب  تيں   ميراتهن  منعقد  کرن  غی  وی  تعريف  کی۔انُہاں  نے  کہيو  
۔   کہ  ياه  ميراتهن  جموں  کشمير  مانہہ  امن،  اتحاد  تے  ترقی  غی  علامت  بن  گئی  ہے 

ايل  جی  نے  کہيو  کہ  رن  فار  يونٹی  صرف  رفتار  يا  جسمانی  طاقت  غو  مقابلو  نی   
ہے  بلکہ  اجتماعی  عزم  تے  يقين  غی  طاقت  گو  اظہار  ہے۔  انُہاں  نے  کہيو  کہ  جد   
لوک  مل  غے  اگے  بدهيں  تاں  کئی  وی  منزل  ناممکن  نی  رہتی۔  انُہاں  نے  مشکلات   
ور  قابو  پان  واسطے  عزم  تے  اتحاد  غی  اہميت  ور  زور  دتو۔  انُہاں  نے  مزيد  اس   

 طرح  کہيو۔۔۔۔۔۔۔۔۔۔۔ 
******************* 

CM  SMVD  ROUTE 
وزير  اعلی  عمر  عبدالله  نے  اج  کہيو  کہ  حکومت  نے  شری  ماتا  ويشنوی  ديوی  ياترا  

الی  واسطے  انتظامی  منظوری  دے  دتی  ہے۔اس  منصوبہ  ور  غا  روايتی  رستہ  غی  بح 
کروڑ  روپيہ  خرچ  کيا  جيں  گا۔ ايکس  ور  ايک  پوسٹ  مانہہ  وزير  اعلی نے    15تقريباً  

کہيو  کہ  اس  منصوبہ  تيں  روايتی  رستہ  غی  تاريخی  اہميت  برقرار  رکهن  غے  نال   
نال  اتُ  بُنيادی سہوليات  نانہہ  وی  بہتر  بنايو  جے  گو۔  اس  سنگ  ياترياں  واسطے   

 سفر  مزيد  آسان  تے  سہولت  بخش  وے  غو۔ 



******************* 
JK EV  POLICY 

نافذ  کردتی  ہے   2026جموں  کشمير  حکومت  نے  جموں  کشمير  اليکٹرک  وہيکل  پاليسی
غی  صدارت  مانہہ  کابينہ  غی  منظوری      ،  اس  پاليسی  نانہہ  وزير  اعلی  عمر  عبدالله 

توڑی يعنی  چه  سال  واسطے   2032تيں 2026تيں  بعد  نوٹيفائی  کيو  گيو  ہے۔ يہ  پاليسی 
ہے۔ اس  غو  مقصد  جموں  کشمير  مانہہ  اليکٹرک گڈياں غا  استعمال  نانہہ  بدهانو  ،    

چارجنگ  سٹيشيناں  غی  سہوليات نانہہ  بہتر  بنانو  تے  اليکٹرک  گڈياں واسطے  بہتر   
ہزار  اليکٹرک   40توڑی  ايک  لکه  2032ماحول  تيار  کرنو  ہے۔  پاليسی  غے  تحت  سال

گڈياں  سڑکاں ور  لان  گو  ہدف  رکهيو  گيو  ہے۔اس  واسطے گڈی  خريدن  ور  مراعات،   
ں  بہتر  رابطو،  سرکاری  چارجنگ  واسطے  بُنيادی  ڈهانچہ  غی  تعمير، بجلی  غا  نظام  تي

تے  نجی  شعبہ  غی  شراکت  داری،  ہنُر  غی  تربيت  تے  روزگار  گا  مواقع  پيدا  کرن    
 ور  توجو  دتی  جے  غی۔ 

****************** 
JMC  CLEAN  JMU 

گاندهی  جينتی  توں  پہلا  جموں  ميونسپل  کارپوريشن  نے  کلين  جموں  گرين  جموں  مہم  
غے  تحت  اپنی  صفائی  تے  ماحولايتی  تحفظ  غی  کوششاں  نانہہ  تيز  کردتو  ہے۔  جے   
ايم  سی  کمشنر  ديوانش  يادو  نے  پانی  غا  تحفظ  تے  بارش  غا  پانی  غا  زخيره  کرن   

ور  خصوصی  توجہ  غے  سنگ  شہر  بهر  مانہہ  جاری بکه  بکه  اقدامات  غو معائنو   
يوانش  يادو  نے  کہيو  جے  کيچ  دا  رين  مہم  غے  تحت  جمو ں  بهر   کيو۔  کمشنر  د

پارک  مانہہ  بارش  غا  پانی  گا  زخيره  کرن  غا  ڈهانچہ  لايا  جارہيا  ہيں  تانجے    26غا
زير  زمين  پانی  کتنی  وی  سطح ناہہ  دور  کيو  جاسکے۔  جے  ايم  سی  شہر  بهر  غا   

ہزار  سکولاں  توڑی  اس  پہل  نانہہ  پهيلان  گو  وی  ہدف  رکهے  ۔اس  سلسلہ    1تقريباً 
 مانہہ  گل  بات  کرتا  واں  جے  ايم  سی  کمشنر نے  اس  طرح  کہيو۔۔۔۔۔۔۔۔ 

****************** 
PROG  ANN 

آکاشوانی  جموں  غا  علاقائی  خبراں  آلا  شعوبہ  غی  طرفوں  عدم  تشدد  غا  عالمی  دن   
منٹاں  ور  مبنی  ايک     30اکتوبر  نانہہ  تہاڑی  غا  ڈهائی  بجے  ،  2موقع  ور غا  

خصوصی  مباحثہ  ور  پروگرام  نشر  کرے  غو۔اس خصوصی  پروگرام  غو  موضوع  وے   
گو،  پرُامن  دنيا  واسطے عدم  تشدد۔  اس  خصوصی  نشريات  مانہہ  مارا  مہمان  ويں  گا،  

ی  جموں  کشمير غا مشير انکش  کمار۔  جہيڑا   پروگرام  غا  موضوع   گاندهی  گلوبل  فيمل 
ور  اپنا  ماہرانہ  خيالات  غو  اظہار  کريں  گا۔تے  اس  پروگرام غی  ميزبانی   کريں  گا   

 مارا  انکر  جگموہن  شرما۔ 
******************* 

GOC  WKC 
پی  کے  مشرا  تيں  وائيٹ  نائيٹ  کور   ليفٹينٹ  جنرل  موہيت  سيٹه  نے  اج  ليفٹينٹ  جنرل 

غی  کمان  سنبهال  لی  ہے۔  کمان  سنبهالن  تيں  بعد  نوا  کور  کمانڈر  نے  تمام   فوجی    
اہلکاراں  تيں  کہيو  کہ  وه  آپريشنل  تياری،  پيشہ  وارانہ  مہارت  تے  ٹيم  ورک   گا  اعلی  

معيار  نانہہ  برقرار  رکهيں  تے  خطہ  مانہہ  امن  ،  سلامتی  تے  استحکام  نانہہ  فروغ    
دين  واسطے  کم  جاری  رکهيں۔  وائيٹ  نائيٹ  کور  نئے  ايکس  ور  اپنی  پوسٹ  مانہہ   

کہيو  کہ  ، اج  غی  تياری، آن  آلا  کل  واسطے  آماده،  ہم  خدمت  تے  حفاظت  کراں۔وائيٹ 



جے ۔  يہ  جموں  خطہ  غا  آپريشنل  علاقہ،  جس     ويں    وی  کہيو   16نائيٹ  کور  نانہہ  
 مانہہ  قبضہ  لکير  تے  اندرونی  علاقہ  شامل  ہيں  غی  ذمے  داری  سنبهاليں۔

********************* 
ASIAN  GAMES  HOCKEY 

بهارت  نے  روايتی  حريف  پاکستان  نانہ  چار  ترے  توں  شکست  دے  غے  اج  ايشين    
گيمز  مانہہ  مرداں  غا  ہاکی  مقابلہ  گا  فائنل  مانہہ  داخلو  حاصل  کرليو  ہے۔  ہرمن  پريت  

ويں  منٹ  مانہہ  دو  بہترين  پينلٹی  غ ا سکور  بنايا  جد  کہ   سُکه     13ويں  تے  5نے 
ويں  منٹ  مانہہ  فيلڈ  گول  کيا ۔  ابهيشيک  نے  کهيڈ  غا  آخری  منٹ   23جيت  سنگه  نے 

ميدانی  کهيڈ  توں  فتح  ياب  گول  کيو،  قابل  ذکر  ہے  جے  بهارت  ہفتہ  نانہہ     مانہہ  
فائنل  مانہہ  جنوبی  کوريا  تے مليشيا  غے  بشکار  دوسرا سيمی  فائنل  غا  فتح  ياب   

 سنگ  مقابلو  کرے  غو۔ 
********************* 

PMEGP  UNIT  ESTD 
ادهمپور  غا  ايک  گريجويٹ  انيل  کمار  نے  وزير  اعظم  روزگار  پيدا  کرن  غا  پروگرام   
يعنی  پی  ايم  ای  جی  پی،  غی  مدد  تيں  فنگيال  روڈ  غے  قريب  ايک  چهوٹا  کاروباری  

يونٹ  قائم  کيو  ہے،  ات  گندم  ،  مصالحہ  تے  کهان  غو  تيل  تيار  کيو  جے۔  وه اپنی    
کريں  ،  آن  لائين  آڈر  ليں  تے  گاہکاں  غا  کہراں  توڑی    دُکان  تيں  سامان  فروخت 

سامان  پجُاويں ۔  انيل  کمار  گندم  تے  ثابت  مصالحہ  مقامی  کساناں  تيں  براه  راست   
خريدں۔اس يونٹ  تيں  مقامی  نوجواناں  واسطے  روزگار  غا  مواقع وی  پيدا  ويں  گا۔انُہاں 
نے بے روزگار  گريجويٹس  تيں  اپيل  کی  ہے  کہ  وه  اس  سکيم  غا  بارا مانہہ  معلومات 

حاصل  کريں  تے  دوجاں  واسطے  روزگار  پيدا  کرن  غی  کوشش  کريں،  بجائے  اس    
 کے  کہ  صرف  نوکری  غو  انتظار  کريں ۔انُہاں  نے  اس  طرح  کہيو۔۔۔۔۔۔۔۔ 

******************* 
NOMADIC  MOVEMENT  RBN 

ام  بن  ضلع  مانہہ  خانہ  بدوشاں  غی  نول  و  حرکت  جموں  سرينگر  قومی  شاہراه    ر
ور  موسمی  ٹريفک  غی  سست  روی  تے  بهيڑ  غی  وجہ  بنی  ہے  قابل    44اين  ايچ 

ذکر  ہے  جے  ہرسال  گجر  بکروال  برادری  اپنا  مويشياں  غے سنگ  ہجرت  کريں۔واضع  
ره  جے  يہ  برادری  اپريل  ،  مئی  مہينہ  مانہہ  کشمير  غی  اونچی  چراگاہاں  غی  طرف   
جيں  تے  ستمبر  اکتوبر  مانہہ  اس  پاس  ٹهنڈ  پين  توں  پہلاں  جموں  غا  گرم  ميدانی    

علاقاں  در  واپس  آويں  ،  ماروگ  کشتواڑی  پتهر،  بانہال  تے  نچلانا  جيسا  علاقہ  مانہہ  
پيڑ  غو  سامنو  کرنو  پووے  کيونجے  ريوڑ  قومی  شاہراه  غا  تنگ  ،  ايک    کافی  پاری 
لين  تے  بُنيادی  ڈهانچہ    4پاسی  اکلوتی  لين  آلا  حصا  نانہہ  عبور  کرے،  جہڑی  جاری 

غا  منصوباں  توں  متاثر  ويں  ۔اس  سلسلہ  مانہہ  بولتا  واں  ڈی  وائی  ايس  پی  ٹريفک   
 پوليس  رام  بن  سجاد  خان  نے  اس  طرح  کہيو۔۔۔۔۔

******************** 
BLOOD  DONATION  RBN 

بٹالين  نے  ضلع  اسپتال  رام  بن  غا  بلڈ  بينک  مانہہ  رضاکارانہ   84سی  آر  پی  ايف  غی 
   خون  عطيہ  کيمپ  گو  انعقاد  کيو۔کيمپ  گو  انعقاد   ضلع  اسپتال  رام  بن  غا  تعاون 

سنگ  کيو  گيو  تهو۔اس  قدم  گو  مقصد  سی  آر  پی  ايف،  غا  اہلکاراں  تے  عام  شہرياں  
غی  طرفوں  رضاکارانا  خون  غا  عطيہ  غی  حوصلہ  افزائی  کرنو  ہے۔اس  طرح  نازک    



مريضاں  واسطے  خون  گا  زخائير  نانہہ  تقويت  دينو  تے  دور  دراز  علاقاں  مانہہ   
سماجی  ترقی  واسطے  سی  آر  پی  ايف  غا  عزم  غی  تصديق  کرنو  ہے۔قابل  ذکر  ہے   

جے  کيمپ  مانہہ  سی  آر  پی  ايف  غا  دستاں  تے  مقامی شہرياں  غی  پرُ جوش  شرکت   
ديکهی  گئی،  جہڑی  انسانيت  غے  تئيں  اتحاد  تے خدمت  غا  جزبہ  غی  عکاسی  کرے۔   

ولتا  واں   طبی  افسر  ضلع  اسپتال  رام  بن  پرويز  احمد  کٹوچ  نے   اس  بارے  مزيد  ب
 اس  طرح  کہيو۔۔۔۔۔ 

******************* 


